
ESME

Dramã armãnească tu patru acti

Lista di pirsunadzii

Sutiri: Caplu a ceatāljei di panastats, om di vãrā 45-50 anj

elarte o Despa: Muljarea-al Sutiri, di vāră 40-45 anj

Tulja: Ficiorlu-al Sutiri sh-ali Despā, di vārā 20-25 anj

rieo Hatiyé: Moashi turcală, di värā 40-45 anj³

Esmé: Hilja-ali Hatiye, di vãră 20 anj

Fatmé: Huzmicheara-al Esme, ghiftā di vārā 20 anj

Marcul: Huzmichearlu al Sutiri, bãrbat di vārā 20-25 anj

Mita: Oaspi di-al Sutiri, bārbat di vārā 40-50 di anj

Furi tu armati, sots di-al Sutiri, etc.

Actsiunea s-fatsi dzālili näinti di revolutsia gārtseascã dit anlu 1821,

tu hoara Kalavrita ningã Ayea Lavra.

Giucată prota oară Athena tu anlu 1896 pi scena Teatrului di

Variitāts di Athena,

ACTUL I

Scena aspuni uborlu al Sutiri shi s-veadi Sutiri cu Mita cari sta mpadi
cu putirli tu mānā. Despa yini cu discul sh-cu-ună cofă di yin dit cari

lã toarnã yin tu putiri.

SCENA1

Sutiri, Mita, Despa

Sutiri: (ciucuteashti putirlu cu Mita) S-bāneazdā, sā nchirdāsească, lãi
Mita.

'Virsiuni armānească dupā unā piesă di teatru “Esme" scriată pri

grätseashti di Spiridhon Peresiadhis shi publicatā tu anlu 1926 la

tipugrafia Mihali I. Saliveris, Odos Stadiou, Athena, tu Gārtsie.

2 Tu virsiunea-al Custula, nu eara datā ilichia-a pirsunadziilor; noi u-

adāvgām aoa, dupã cum u-avem aduchitā dit textu.

3 Bāgats oarā cã pronuntsarea-a treilor numi nturtseshti, Hatiyé, Esmé

shi Fatmé, actsentul s-bagā pri silaba dit soni.

Mita: Sã nchirdãseascã, lãi Sutiri.

Sutiri: Amin! Ashi s-da Dumnidzā.

Despa: S-da Dumnidzā shi Stāmāria.

Mita: Aidi, vearsā yinlu, moi tsal Sutiri, umpli putirli ta s-li ciucutim
niheama deadun. plutzn

Despa: (vearsā yin sh-ciucutescu putirli) S-bāneadzā ficiorlji,
nchirdãseascã!

si

Mita: S-bāneadzā, s-aushascã! (bea yin) Ma scumpa-a mea Rinã

vrets multu cã u-am multu diznjirdată.

s-u

Despa: Cumu-l voi hilj-nju, ashi va s-u voi sh-Rina.

Sutiri: (cătā Mita) Mini cu Despa, s-u shtii, cã alāvdata-a ta hilji Rina
va s-u vrem cu tută inima, cã aoa sh-multsã anj u videam cã crishtea

ca unã trandafilā dit Mai, sh-dzātseam cu mintea a noastrã cã aestā

trandafilă undzeashti s-hibã pi cheptul a ficiorlui a nostru, al Tulja
atsel alãvdatlu.

Despa: Mini va s-escu ca un arburi, sh-Tulja cu Rina va s-hibă dedzli a

meali, sh-pi-aesti dedz, cari suntu bratsāli a meali, va s-bāneadză

tuta bana cu harauã! (Despa fudzi)..to2

SCENA2

Sutiri, Mita

Sutiri: Sh-tora, more Mita, tsi dzāts, cãndu vrei tini si s-facã isusirea?

Mita: Isusirea mini dzāc si s-facā pãimāni, Dumãnicã... sh-dupā Pashti
unāshunã si s-adarā numta.

Sutiri: Ashi cum dzāts tini, ashi va si s-facã...

Mita: Ma nu-nj dzāsesh, ari hãbari hilj-tu Tulja ti aesti lucri!?
Sutiri: Nu shtii tsiva pãnã tora. Cãndu va s-yinā va sã nveatsã sh-el!

Mita: Sh-macã nu va s-va Tulja, tsi s-fatsi deapоеа?!
Sutiri: Mita, tsi dzāts ashi?

Mita: E, eee! Ma di-iu shtii vārãoarã iu-sh bagã draclu coada!

Sutiri: Ma aoa tu casa-a mea, nu poati vār ca s-facã tsi va! Tsi va s-

dzāc mini, atsea va si s-facã, cã mini escu părintili-a lui.

SCENA 3

Sutiri, Mita, Marcul

Marcul: (intră nuntru) More afendi! Nu-nj dzāts, tini va s-am domn pi

caplu-a meu? Ma tuts andartsālj tsi alaga aoa pit pāduri?
Sutiri: Cătse! Tsi easti? Tsi-avush, lãi Marcо?!

Marcul: More, cum shideam sh-bāteam fluerlu, sh-oili pāshtea deavãr-

liga di mini, na iu sh-yini pitmidzālu cu altsā doi, sh-cu mari dāili-

chi-nj dzātsi: "pãxea fluerlu...!" Sh-mini-lj dzāsh: “Cātse more-nj

dzāts ca s-pãxescu fluerlu?" El ãnj dzātsi: "Cãndu tsã dzāc mini s-

pāxeshti, prindi s-pãxeshti, shi scoalā-ti agonja sh-du-ti la domnu-tu

sā-lj dzāts cã mãni tahina s-hibā aoatsi cã voi ta s-lu zburāscu." Sh-

mini-lj dzāsh cã nu mi duc iuva!

Mita: Tsi dzāts, more! Dealihea-lj dzāsesh a pitmidzālui cã nu ti duts

iuva?

Marcul: Am cum cara! Tsi-ts pari cã-nj si minā ureaclja a njia di-un

lucru ahtari? Di cara sh-el, di cara sh-mini (bagā mãna tu sileafi). Ia,

di cãndu ishirā aesti heari, muri dãilichea, muri sh-giunamea!et

Sutiri: Ma tsi dzāts ashi, lãi Marco! noue ierinsut

Marcul: Ascultã! Va s-tsã li spun tuti cu-arada. El ānj dzāsi "va s-

nedz". "Nu neg” ālj dzāsh mini, shi xana-nj dzāsi "du-ti" sh-mini-lj

dzāsh "nu, nu neg!" sh-ashi, gārā-mārā, gārā-mārā, pi el lu-acãtsã

inatea, si sãlāghi pi mini, nj-deadi unã di-nj si pãru canda Dumni-

dzālu virsa steali!

Sutiri: Aidi, fudz di-aoa sh-du-ti nuntru di mãcã pãni, macã ts-easti

foami. Sh-altãoarā, ma s-ti pitreacā pitmidzālu iuva, s-ti fats pulj sh-

azboiri diunãoarā!...

Marcul: More, afendi, tini nu nj-ai dzāsā cã, fărã di zborlu a tãu s-nu

mi dipārtedz di la oi? Cãtse nj-u tornji tora?

Sutiri: Mash pitmidzālu s-lu-ascultsã!

Marcul: Ma dzā-nj, cãtse s-lu-ascultu pi el? Tsi va s-lu fatsem el aoatsi,

gacilu a tutulor? Nacã poartã el chipur di-amalāmā?

Mita: (mutreashti cātă nafoarā) Ia iu yini pitmidzālu!

Marcul: (s-toarnā ca cu frică sh-mutreashti) Iu, iu easti? (Sutiri cu

Mita arād; Marcul s-toarnā shi-lj veadi cã arād) Tsi v-arādets di

mini? Shi s-eara, vã si pari cã va s-nj-eara fricã di el? (aspuni cābu-

rea) Ia, cu-aestā aoa, va s-lu siminam cu bāruti, va s-lu tindeam

mpadi. (Marcul fudzi cu inati).

SCENA4

Sutiri, Mita

Sutiri: Ma cu ahãntā agunjie, pitmidzālu, tsi s-mi vrea? Neshti

trãxeashti!

Mita: Ma cu pitmidzālu tini ai multā muabeti, tsi trãxeashti, more
cuscre!

Sutiri: Am tora tsi nã featsim cuscri va si-ts dzãc. Mea ma ninti voi ca

s-ljai giurat dinintea-a Hristolui. Ai s-neadzim la bisearicã. Aclo nu

va s-poatā s-nā avdā vẫr.

Mita: Tsi dzāts, nu mi pistipseshti ashi, lãi cuscre?

Sutiri: Ti pistipsescu, ma nu poati si s-facã aljumtrea. Cu giurat u nvi-

tsai sh-mini, cu giurat va s-u spun sh-la altsã. Shi cu giurat s-u spunj

sh-tini la altsā. Va sã nvets un mistico, di cari mistico si spindzurā
pistea sh-patria-a noastra: i va s-bānām libiri i va s-murim cama

agonja!
Mita: Ma tsi suntu aesti tsi dzāts ashi?

Sutiri: Aestu mistico, cari di ahãntu chiro nã fatsi ca s-n-ascundem di

dushmanlu di turcu, cari di-ahäntsā anj nã tsäni sum nãs, shi ascum-

tsã s-tsānem pistea-a noastrā, ascumtsã s-citim vängheljlu tsi-1

tsanem an sin. Ma, yisurli tsi videm va si s-facã dealihea ca tu tuti

lucrili tsi suntu fapti aoatsi. Tuts suntu cu ună umuti, ca s-veadā pa-
tria libirā i s-moarā tuts diunãoarã.

Mita: (tradzi s-fugā) Nu sta... ai s-nidzem la bisearicã!

Sutiri: Vinji dzua ca s-bitiseascã uhtārli-a sclayilor. Va s-ahurheascã s-

gioacã-apala sh-tufechili, s-asparā shi s-avinā dushmanjlji di turtsă
shi s-lji pitreacã Meca, aclo di-iu au vinjitā. Ashi s-libireadzā patria
aestă dultsi a noastrā!

Mita: Ma aidi... s-nidzem la bisearicã!

Sutiri: Aidi, tradzi s-nidzem (fug doilji; intrā Marcul).

SCENA 5

Marcul

Marcul: (s-veadi singur, cum mācā pāni) Aidi, ore gione! Aidi, ore
pitmidzā! Va s-nj-aduc aminti di-aestã shupleacā tsi-nj dādesh. (sh-

agudeashti bratsāli a lui) Ia, di-aoa va s-li talj ma s-nu lj-u scot mini

mprumut a lui! E, more, cãndu s-mi avdā di vāră parti. (veadi cã yini

Fatme) Ah, ia-u Fatme iu yini! U videts, more, palju ghifta, s-alichi
di mini. Las s-hibā lae, ma easti nostimā! Tāsh ca pi schinj imnã. Cãt
mi vidzu cã vinj, diunãoarā sh-ea. More, aestā u mãcā sāndzili, ma ai

s-mi ndreg niheamã. (ascundi pãnea tsi mācā, scoati cheaptinili, sh-
acatsă di sh-cheaptinã perlji sh-mustatsa) E, ore, tsi gioni escu mini.

Mustatsa ca cingheljlu, sufräntseaua ca arveauã, mesea ca di njel,
truplu ca chiparish. Ca pulpa a mea, altu nu ari. Cai va s-hiba atsea
tsi va s-mi veadã sh-nu va s-cadã tu vreari!

SCENA 6

Marcul, Fatme

Fatme: (intră cu vutsela di apã tu mãnā, s-ciuduseashti cãndu-l veadi

Marcul shi-lj greashti cu harauã) Ba, ca ciudie. Cāndu vinjish? Ai
multã oarã?

Marcul: Ia, tora cãt vinj.

Fatme: (lj-da māna) Tsi vārā hābari? Cum eshti? Cum trets?

Marcul: Multu ghini! Tini cum eshti?

Fatme: Ghini! Ti ghinuescu cu dor!

Marcul: Am ashi, de! Tsi mushati zboarā scots din gurã! Tāsh canda ti-

am anvitsatã. E! Ore, chefi tsi va s-fatsem...!

Fatme: (lj-u-alasā mana-al Marcu) Cãtse, cum!...

Marcul: Cãtse? Cã, domnu-nju nu-i aoa. Tulja s-dusi ti chinichi, sh-

doamna s-dusi la bāhce. Ashi cã him doilji singuri sh-va s-tritsem

multu ghini. (sh-freacā mānjli).

Fatme: Am ashi easti? Atumtsea va-nj fug.
Marcul: Tsi dzāts, more?

Fatme: Ia, atsea tsā dzāsh!

Marcul: Atumtsea, digeaba va treacā aestā oara tsi him doilji singuri?

Fatme: Ma, ia iu mi vidzush sh-ti vidzui. Tsi altsiva vrei ma multu!

Marcul: Am totãna ashi dzāts, "mi vedz sh-ti ved", mash ahãntu!m

Fatme: Cãtse, tsi vrei altsiva?

Marcul: Ia, nãpoi cu-atseali zboarã ahurhish! Ma nu-nj dzāts, nu va s-

alāxim niheamã aestă muabeti?

Fatme: Ahãntu dzã sh-nu ti tindi ma nclo cã va ti mãcā nipārtica! (lu-

agudeashti pi nari cu deadzitlu a ljei).b
Marcul: Tsi dzāts more? Nu ti-acachisescu... ma totāna un trup vạ s-

avem noi? More, dirdimenã, nu shtii cã vrearea lj-undzeashti a unui
ABECEDAR? Ahurheashti cu A, sh-maca nvitsash A va s-trets la B,

deapoea la C, la D... sh-ashi di himā pānā s-agiundzā la Z? Ashi fac

atselj tsi vor sã nveatsã abecedarlu ali vreari. Ma noi, cum avem

ahurhitā, nã ishirā lãili, va s-nā easã sh-albili, sh-noi ninga la A ar-

masim!

Fatme: Ma, a cui vrei s-li trets atseali? A njia-nj dzāc Fatme ghifta sh-

nu tsã trec ahtāri zboarã. Ma ghini dzā-li aljurea! (fatsi canda fudzi).

Marcul: Ma, vrei s-fudz? Dealihea?

Fatme: Nji sã pari cã shidzui sh-multu!

Marcul: Ma dealihea, nu ts-arãdz?...

Fatme: Ia, fug calea (dzātsi cātā nāsā), tut fac ca s-fug sh-tut aoa mi
aflu. u izt-d2 оM

Marcul: (arādi shi-sh scarchină caplu) Ninti ca s-fudz... nu va-nj dai
unã...

Fatme: Unã...! Tsi easti atsea, unã! 1265

Marcul: Ma cãtse ti fats canda nu shtii, canda nu-aducheshti!etu

Fatme: Ma nu-aduchescu tsiva dip!
Marcul: Ah, more zulapi, cãts drats ai pi tini!

Fatme: Nu shtiu, dzā-nj, tsi easti?

Marcul: Va sã-nj dai sigura ma si-ts dzāc?

Fatme: Ia dzã-nj ma ninti ca s-u nvets!

Marcul: Mash unã...

Fatme: Ma tsi unā easti atsea! Tsi, nu pots s-u dzāts?...

Marcul: Va ts-u dzãc aljumtrea!

Fatme: Cum vrei. Dzā-u sh-aljumtrea!

Marcul: Apã voi, ta s-nj-astingu foclu tsi nj-arsi inima!

Fatme: Am sh-nu-nj dzātseai ahāntā oarā cã vrei apã? Si-ts dau cātā S-

vrei!

Marcul: Nu, nu voi apã dit vutsela-a ta.

Fatme: Am di iu u vrei cara?

Marcul: U voi dit budzāli-a tali, unã chicută di apã, ma s-vrei si-nj dai.
Fatme: O, mãratlu cãt tradzi...!

Marcul: Va s-mi njilueshti?... Fā unã bunãteatsā mari sh-arucã-u nun-
tru tu-amari!i

Fatme: Aidi, aoa s-nj-ai urāciunjli. (sh-umpli gura di apā shi-lj fatsi
semnu cu deadzitlu al Marcu ta s-bea din gura-a ljei).

Marcul: Aidi, more, shoput aratsi, ia iu yin. (s-aproachi ca s-u bashi).

Fatme: (lj-arucă apa tu surati, arādi sh-fatsi cã fudzi ampaturlea) Ts-
alas sānātati. Altãoarā cama ghini....oit it un

Marcul: (fudzi dupā nāsā) Stāi atsia, more, palju ghiftă, ca s-vedz cari
escu mini... (ninti ca s-easă nafoarā cu Fatme, intră Despa cu unã

cufinā tu mānā, mplinā cu veardzā).

SCENA 7

Marcul, Fatme, Despa

Despa: Marco, peanarga, iu fudz ashitsi? (Marcul cu Fatme chindru-
escu).

Marcul: More, tetã, aestā zurlusi, nj-umplu suratea di apã tãsh canda

earam tsiva pāndzā ta s-mi sidiruseascã! Nj-u lā tutā fatsa fărã ca s-
voi...

Fatme: Cãtse lu-udai? Ia, ntreabã-l si-ts spunã.

Marcul: Cătse, more minciunoasã, ia spuni, nu-ascapitā gurmadzlu.
Fatme: Va s-u spun.t eut

Marcul: Sh-tsi urbarea-ts va sã spunj?
Fatme: Mash zboarā buni..

Despa: Ma tsi easti cu voi, cãtse nu spunets?

Marcul: Nu easti tsiva. Ia, mini-lj căftai nã chicā di-apã sh-ea sculā
vutsela tuta sh-nj-u featsi suratea dip ca altã...

Fatme: Nu, tetā, el dzātsi minciunj.

Marcul: Nu-lj pistipsea a ljei cã nãāsă vārãoarā nu dzātsi dealihea.

Fatme: Nu, nu... Cã-nj cāftā apā dit budzāli a meali...

Marcul: More, palju vulpi, tsi minciunj cu coarni dzāts? (lj-ascuturā

stranjili) Aman, aman, tsi minciunj groasi cu arpiti suntu aesti?

sprigiuri cã tuti tsi dzāts suntu dealihea?

Ti

Fatme: Avdzāsh aclo! Nu mi sprigiur? Pi tsi s-vrei!

Marcul: Ah, s-dusi, va s-chearã lumea. (cātā Despa) Asculta aoatsi,

moi teta, macã aestā easti dealihea, s-da Dumnidzā s-cad analtu pi

bumbac shi sã-nj frãngu nãrli. (cātā Fatme) Ai, de, sprigiurā-ti sh-

tini! Tsã easti fricã cã ts-u scot plāmuna-ts?

Despa: Aidi, fudz nafoarā tora, mea deapoea li-aflãm tuti. (Marcul s-

fatsi cama di-unã parti; Despa cătă Fatme) Ma tini, tsi cãftash

aoatsi?

Fatme: Nesh la shoput ta s-ljau apā sh-mi turnai niheamã pi-aoa ta

ved macã eshti acasã cã va s-yinã doamna-nj ta s-ti veada.itt

Marcul: Nu, cã dzātsi minciunj!

Despa: Pãxea, tsā dzāsh!

S-

Marcul: More, ea vinji aoatsi ti mini, ta s-facã vreari. S-alichi di chea-

lea-a mea, tãsh ca vẫr cātsimor nfarmãcos, s-nji ncljidā ocljilj, s-

arādā, sā-nj stringā mãna shi-nj fatsi cu noima. Nj-dzātsi shi zboarā

lāvoasi cari nu pot s-tsã li spun di arshini.

Fatme: Bo, bo, bo! Aesti suntu tuti minciunj cu coadã.

Despa: (cãtā Marcul) Ma ninga aoatsi eshti?

Marcul (ali Fatme cu inati) Cum nji li scusesh tini, ashi tsã li scosh sh-

mini.

Fatme: E, ghini, va s-videm cai va si s-facă pishman. (Marcul fudzi

cātā unā parti sh-Fatme cātă alantā parti sh-doilji s-mutrescu cu

inati shi-sh mushcã budzāli).

Despa: (singurā) Ma s-aproachi soarili s-ascapitā sh-Tulja, hilj-nju, nu
s-veadi ninga ca s-yinã di la oi. Ma cãndu va v s-yinā sã nveatsã cã

Rina, cama mushata-ali hoarã sh-cari undzeashti ti soea-a noastrā va

si s-facã nveasta-a lui... (mutreashti cātā nafoară cã yini Tulja) Ia-

lea, ia iu yini. S-bānedz, lãi hilj, cã vinjish tu-aestā oarā tsi ti ashtip-
tam cu harauã!

SCENA 8

Despa, Tulja

Despa: (Tulja intră cu tufechea dinanumirea; s-veadi ca minduit)

Ghini vinjish, lãi hilj.

Tulja: (ndoapirā tufechea mpadi) Ghini ti-aflai, lea dado!

Despa: Tsi fats, lãi ficiorlu-ali dadã, cum eshti?

Tulja: Ah, ti ntreghi, moi dado, vrutā dado. Mini escu ca atsel tsi

creapã di seati, cu shoputlu ningā nãs shi s-nu poatã ca s-bea dit apa

atsea, cã veadi moartea dininti! a minduea-ti, dado, cãtā zori easti ca

s-hibā dininti unā banā dultsi, unā banā cu harauã, shi s-hiba un mur

mari dininti cari s-nu n-alasã s-n-adunãm deadun!

Despa: Ma tsi vor s-dzācā zboarāli aesti? Tsi pātsāsh? Tsi avush?

Tulja: Sh-mini nu pot s-aduchescu. Cicioarili-nj si shcurtarā. Dado, nu

escu mini atsel cari fudzeam shi arsãream ca zārcada? Ma tora

aduchescu cã-nj cādzurā atseali peani...

Despa: Ma tini, tsi-avush, tsi tsã lipseashti s-tsã cadā peanili tsi-avush?

Nacā nu-ai aveari i ma nu-ai sānātati? Tini eshti pārumbul  ali hoară

shi primäveara pi loclu tut. Cät sh-puljlji ti tini cāntā dipriună.
Tulja: Ah, moi dado, mini s-hiu primāveara? Ti mini primãveara easti

nuntru tu hauã, sh-deavārliga suntu stihii cari u-aveaglji. Sh-cum s-

intru mini aclo nuntru, iu stihiilji ashteaptã tuts cu gura dishcljisā!?
Despa: Ma nu suntu stihii. Easti bisearica iu ti-ashteaptā anghiljlji ca s-

dishcljidā cu harauã usha-ali bisearicã shi si ncurună daua inimi cu-
rati dinintea-al Dumnidzã. Prindi s-tsã dzāc, ore hilj, cã vinji oara ca
s-tsa fātsem haraua-atsea cama marea!

Tulja: (s-ciuduseashti) Harauã ti mini, lea dado?

Despa: Easti atsea harauã, more hilj, tsi va s-härseascā pārintsālj a täi
sh-lumea ntreagã, cã aestā easti bana a banāljei.

Tulja: Ma, dado, nu-aduchescu, tsi harauā-nj dzāts? Cai tsã li dzāsi?
Despa: Ma numta a ta! Atsea harauã easti! )a nc

Tulja: Numta-a mea! (s-ciuduseashti).

Despa: Tini cu Rina va s-vā fātsets preaclji doilji. Azā, tatā-tu zburā cu

Mita sh-ligarā zbor, sh-lucrili suntu siguri. Dumānicā va si s-facā
isusirea a ta.

Tulja: Isusirea-a mea! 250

Despa: Ia! Pãnā tora, voi doilji earats ca doi arburi analtsã sh-tora vinji
oara s-aplicats dedzli a voastri shi s-vã adunats doilji deadun.

Tulja: Ashi s-fac lucrili? Ma lu ntribat voi arburli, cã va si s-adunã cu
alantu arburi?

Despa: Noi, pārintsālj a tãi vrem, sh-nu altã.

Tulja: Macā vor pārintsālj a mei, atumtsea s-fatsets un altu ficior, un
altu Tulja ta sã-lj dats Rina nveastã! Cã mini, dado, u-am tu minti cа

s-banedz singur ninga multsā anj. S-vā loats zborlu nãpoi. (cu inati)
Sh-macã vrets ca s-avets ficior, fudz diunãoarā la Mita sh-dzā-lj
hãbārli, cã aljumtrea va mi plãndzets!

SCENA 9

Despa, Tulja, Esme, Fatme

Esme: (intrã cu Fatme, anvilitā tu surati ca turcalā) Dadā cu hilj, ghini
v-aflai!

Despa: Ghini vinjish, featã.
Esme: Tsi fats, tetā tsal Sutiri?

Despa: Multu ghini. Voi cum hits?

Esme: Tulja-atsel pirifan, cum easti?

Tulja: Multu ghini, totna unã soe!
siluT

Despa: (lj-da carecla ca sā sta mpadi) Vā pālācārsescu, stats mpadi.
Esme: (sta mpadi) Efharisto.

Fatme: Tetā, mi vrei sã stau aoa, i ma vrei s-fug?

Esme: E, ghini, fudz, cara.

Fatme: Cãndu mi vrei ca s-yin nãpoi?

Esme: Tu-ascãpitata-a soarilui s-yinj. Fudz tora. (Fatme fudzi).

SCENA 10

netot ( iat sale il Despa, Tulja, Esme

Esme: (Tulja sta di-ună parti, multu minduit) Ma cãtse Tulja ari

cādzută tu ahāntã minduiri? dA Am

Tulja: Nj-si pari cã soarili a meu s-aproachi s-ascapitã.
Esme: Ma tsi zboarā suntu atseali?

Despa: Tsi fatsets acasã? Cum easti mã-ta?

Esme: Nu easti ghini. Nj-si pari canda, ti putsãn chiro va s-u-am dada.

Multu agonja va s-mi-alasā oarfānã! dob

Despa: Nu-ts cheari curagilu. Poati si s-facă ghini. Poati s-lu aibā
suflitlu ahãnda!

Esme: Ma tuts yeatsārlji nj-au dzāsā cã ari lãngoari greauã sh-nu va s-

ascapã!т

APE

Despa: Nu neg tu drats sh-yeatsārlji? Trā multsã dzãc cã nu-au banã,
ma Dumnidzā di-analtu lã da sānātati.

Esme: Macari, moi tetã tsal Sutiri, s-da Dumnidzã. Ma Tulja multu lu

ved cã sta minduit. Atsea mindueari a lui easti stinuhurie sh-amar.

Tulja: Esme, tsi zburāshti ashi?

Esme: (s-aduchi cã nu va s-aspunā) Ascultā, tetā, hilj-tu, dit chirolu tsi

mi-ascãpã di cãnili-atsel turbat, nj-intrā tu inimã. Voi s-dzāc cã-l voi

ca un frati sh-dada a mea easti multu ifhãristisitā di el!

Despa: E... va vã ved la isusirea a lui tsi va s-li fatsets.

Tulja: (sā scoalā) A!!! Ma... Dado...!
Esme: (u-acātsară trimburărli, si s-dānāsească, s-nu-aducheascã) La

isusearea-a lui!

Despa: Aesti dzāli va s-avdzā hābārli. (sā scoalā) Cu ljirtari cã voi ta s-

fug (fudzi).n uo toit isny ini-a sM stol neq sov

ason

SCENA 11

Tulja, Esmе

Esme: (s-aproachi di Tulja cu njilā shi-sh scoati shamia dit surati) Ma,
Tulja, dealihea ti isuseshti?

Tulja: Tora agonja, pãimāni Dumānicã va si s-alāxeasca nealili.

Esme: (cu njilā) Sh-tini... cấtse... nu-nj dzāts? Nu mi vatsānj cama
ghini?

Tulja: Esme, nu dzātseam mini cã iu va s-cātāndāseascā aestā vreari a

noastrā? Noi nã vream sh-deadun cãntam ca puljlji di prumuvearā tsi

cāntă fărā s-mindueascã cã tsi va s-facã iarna. Ashi sh-noi tora, vinji
iarna sh-prindi s-nã minduim cã tsi va s-fātsem. Prindi s-aflãm un

loc iu s-hibā primuvearã ta s-amintãm vrearea a noastrã!

Esme: Ma, Tulja, va s-apufuseshti ca s-mi-agärsheshti?
Tulja: Ah, Esme! Cãndu va s-agārshasca soarili calea tsi fatsi totāna,

atumtsea va s-ti-agārshescu sh-mini!

Esme: (zburashti cātā lumi) Ah, cai dzāsi cã vrearea easti ca un

cilimean njic? Vrearea easti ca vãr munti tsi aleapidā pirā shi jar di

nuntru. Cavai di-atsel tsi va s-cadã tu pira atsea! (pãxeashti niheamā,

sh-mutreashti cātā Tulja minduit). Ma, Tulja, mi vrei!

Tulja: Ma s-ti voi? Aestā nu easti vreari goalã, cã mini aduchescu pira

nuntru tu inima a mea. Aduchescu unã mari sicleti.

Esme: Mini escu un arburi cu un izvur tu-arādātsinā. Aidi s-beai s-ti

arātseshti, s-ts-astindzi inima-ts shi sã stai tu-aumbra-a mea, cã ti-

ashteptu.

Tulja: Ah! Esme! Cum s-yin, cãndu dinintea-a mea easti grem mari sh-

nu ari cali ca s-treс!

Esme: Nu-ai ananghi di cali. Macã tini mi vrei ashi cum ti voi mini,

atumtsea bagā peanili shi azboairā!

Tulja: S-bag peanili s-azboiru! Ma nu pot, cã tradzi multu vimtu. Ashi

n-avea scriatã mira a noastrã ca s-nã vrem ahãntu multu, sh-tora s-nã

mpārtsām! Tini sã stai tu loclu-a tãu, sh-mini tu loclu-a meu.

Esme: S-nā mpārtsām! Sh-nj-u dzāts cu tută gurā! Tsā s-pari cã vrearea

easti tu deadziti ta s-u scots diunãoarā? Macā tini mi arniseshti,

dzāca cã zboarāli a tali sh-sprigiurārli tsi-nj dzāsesh, suntu
minciunj?

va

tuti

Tulja: Ah, nu easti altsiva dicãt cã mini escu crishtin sh-tini eshti

turcală. Aestã easti tsi-nj disica inima!

Esme: (ciudusitā) E, Tulja, ved cã nu mi vrei. Inima-ts nu-ari vrearea

tsi-avea pānā tora. Ma s-mi vreai tini cu tutã inima, nu va s-bāgai

sinuri la vrearea-a noastră! (scoalā boatsea) Ah, Tulja, Tulja! Nu
bagā sinuri iuva. Dumnidzālu dzātsi cã lumea tutã easti unã soe.

Vrearea ari s-facā itsido. Dinintea a vreariljei, bisearicã shi geamiili
nu suntu tsiva. Vrearea nu poati s-u astāmātsească vār.

SCENA 12

Tulja, Esme, Sutiri

Sutiri: (intră sh-mutreashti cu inati) Pi pistea sh-pi dultsi patria-а

noastrā! (Esme shi Tulja s-toarnā, ved Sutiri shi s-ciudusescu).

(Cadi pirdelu - bitisita-a Actului I)

ACTUL II

Esme singura; shadi mpadi sh-cãt s-analtsā pirdelu
o itnin ob u-i aeda si scoalā mproastā.

SCENA 1

Esme, Hatiye

Esme: (shadi singurā mpadi sh-cãt s-analtsā pirdelu, si scoalā

mproastā) O, Dumnidzale, cãtse lumea tutā s-nu-aibā unã pisti, ună
pisti, cãndu tini lumea u-ai plāsatā; sh-cãtse lumea tutā s-nu zburascã

unā limba, sã si ncljinã tuts la tini!

Hatiye: (intrā) Eshti etimā, Esme?

Esme: Da, etimã escu. Cum eshti, lea dado?

Hatiye: Am cum s-hiu? Ca oauã anamisa di dauã shcãmbi. Ah, moi

hilje, nu mi fac ghini tora, nj-si bitisi gljemlu.

Esme: Căpsea, moi dado, cã aestu yeatru tsi s-acātsā tora, va s-ti facā

ghini.

Hatiye: Am tsi ghineatsā, moi hilje, nu vedz cã tut urut shi scutidi-nj
yini? Ma ghini s-lipseascã ahtari banã.

Esme: Cãpsea, moi dado, yeatrul nu poati ca s-u lja lãngoarea cu mãna

diunãoara, cã lipseashti s-treacã niscãntu chiro.

Hatiye: Aidi s-fudzim. Dumnidzālu mari, a si-nj da sānãtati. Mash voi

s-bānedz s-ti ved nveastã sh-deapoea, las s-yinã s-mi lja shi s-mor
hārioasa, fără mirachi.

Esme: (cu njilā) Aidi, moi dada-a mea, moi dultsi-a mea dadã. Dumni-

dzālu va s-mi njilueascã sh-mini oarfana va s-ti-agiut s-ti fats ghini
(arucā shamia tu surati sh-fug dauāli).

SCENA 2

Fatme

sm is a-on sM ว

Fatme: (intră, singurā; ari unā tāmpānā njicā tu mānā) Trei dzāli

tricurā ază, sh-nu lu-am vidzutā Marcul. Nj-si pari canda mi mãcarā

puritslji, sh-canda casa nu mi ncapi. Nj-si pari canda u zgārbunai ci-

nusha ahãntu multu, shi s-aproachi ca s-easã foclu. (ahiurheashti di

căntã shi gioacā).

Tic-tac-tic-tic-tac, inima nj-arsari

Cãnd ti ved lai vrutlu-a meu,

Lai vrutlu-a meu, voi ca s-ti ntreb

Nj-u fricā s-nu lāndidzāshti.

Cãtse cãndu ti ved io,

Inima nj-arsari tic-tic-tac-ticato!

SCENA 3

Fatme, Marcul

Fatme: (Marcul intra sh-veadi Fatme cã gioacă; Fatme lj-u da ninti cи

cãnticlu sh-cu gioclu)
Dauã-trei dzāli nu ti-am vidzutā,

Nj-si pari mults anj c-au tricută
Catse cãndu ti ved io,

Inima-nj arsari tic-tic-tac-ticato!

(s-toarnã cātā Marcul ciudusitā) A, cãndu vinjish?
Marcul: (arādi s-mutreashti cātā nāsā) A, ti-acãtsai tora!
Fatme: Ma, di cãndu ai tsi vinjish aoatsi?

Marcul: Intrai tu oara atsea tsi fatseai: tic-ticato sh-arsãreai ca vărā

mulari dzandzarā.

Fatme: Sh-tini tsi mutreai ca un gumar!

Marcul: Bre lup, di iu shtii ca s-dzāts...

Fatme: (arādi) Ma tsi ts-arādz? Nacã tsi si pari cã tini shtii ca s-dzāts

ca mini... a! u! Ma s-fatsea tuti mushtili njari, va u māca sh...

Marcul: Aidi de, dzã-u: ...sh-ghiftsālj cu lingura... Aidi, cã soea-a ta

easti. (cama pirifan) Aidi, vrei s-vedz cã tsi mushat gioacă ar-
mānjlji? Aidi s-videm cai va s-gioacã cama ghini!

Fatme: Aidi, ahurhea tini ma ninti ca s-ti ved.

Marcul: (scoati tsāruhili sh-da cārliglu di padi) Aidi, more armānj
alavdats.

Fatme: Ma peanarga ca s-nu cadz.

Marcul: Tora va s-videm cai va s-cadã. (ascuchi mānjli) Tsi vrei ca s-

gioc, sirto, ima arbinshescu... ia dzā-nj!
Fatme: Itsi vrei tini atsea gioacã!

Marcul: Ma nu-nj dzāts, ma s-gioc mini cama ghini, tsi va s-amintu?

Fatme: Cãtse, tsi vrei!

Marcul: Ma s-amintu mini, atumtsea sã-nj dai bāsheri tini a njia, sh-
macã di s-amintsã tini, atumtsea va si-ts dau mini bãsheri a tsia.

Fatme: (lu-agudeashti cu deadzitlu pi nari) Va ti mãcã nipārtică!

Marcul: Macã nu vrei ashi, atumtsea sh-mini va stau mpadi s-tsã căntu

cãnticlu-al vilighega. (sta mpadi).

Fatme: E, ghini! Cum dzāts tini, ma scoalã-ti ta s-giots.

Marcul: (si scoalā) Mutrea ghini... s-nu-nj tornji zborlu cã va ti vatām.
Fatme: Am aidi,... ahurhea more corbe!

Marcul: (s-shutsā deavārliga sh-aurlā) Aidi! de!...

Fatme: Tsānj-ti ghini ca s-nu cadz.

Marcul: (gioacã sh-căntā).

Tuti moi, featili, mini moi mi vor

Cã s-fac mirachi pi njata a mea

E, e,..., aide

Mash unã nica, cu ocljilj, moi, lãi

Basharea-a ljei vāroarā io nu lj-u loai.

(Marcul căntã sh-gioacă, yini deavārliga sh-nu mutreashti cātā

Fatme. Ma Fatme, cāndu Marcul ahurheashti s-gioacă, fudzi

nafoara sh-diunãoarā intrā Esme shi s-ciuduseashti).

Esme: A, a... a...

SCENA 4

Marcul, Esme

Marcul: (nu u veadi cã yini sh-aurlā) Aide, de... (lj-si pari cã easti

Fatme sh-caftă ca s-u lja di gushi, sh-cāt u veadi s-ciuduseashti)

Mba!... M

Esme: (cu inati) Ma tsi fats aoa? (Marcul nu-lj da giuvapi) Ma cãtse nu

zburāshti?!

Marcul: Am canda shtiu sh-mini tsi fac? Ia, nu vedz, deavārligalui yin

sh-gioc.

Esme: Sh-aoa, tu casa-a mea vinjish ca s-giots?

Marcul: E, ore, sh-tini! Tsi ai di fats ashi? Nu mi mutrea ahãntu cu-

arãulu cã nu vātāmai vãr! Aravdã niheamã. (scoati lilicea din bārnu)

Nu vedz aoatsi tsi ts-am adusã? Alāgai dzenjli tuti di li-adunai ta s-

tsă li-aduc a tsia. Na, lja-li! (lji li da).

Esme: (lu-agudeashti pi mānā sh-lilicili cad āmpadi) Nu, vārãoarā! Nu

li ljau! Vărãoarā tu cheptul a meu nu va s-bag lilici di la un crishtin.

Lja-li! (acatsā s-fugā).

Marcul: E, nu stipseshti tini, stipseashti Tulja!
Esme: (ca cu harauā) Tulja, dzāsesh!

Marcul: Ma elu-nj dzāsi ta s-li-adun!

Esme: Dealihea, Tulja li pitricu?
Marcul: Am cai altu, cara! Nacã aveam ahātā adyie mini, ca s-alag pit




























